
Bartholomeo Bonett u martu Nadia Bonett
ghal kull interess li jista’ jkollha

1. Dan huwa appell tal-atturi minn sentenza moghtija fl-10 ta’ Marzu 2011
mill-Prim’Awla tal-Qorti Civili li ¢ahdet talba taghhom ghal dikjarazzjoni

ta’ nullita ta’ kuntratt pubbliku. ll-fatti relevanti huma dawn:

2. Fil-5 ta’ Lulju 2006 in-Nutar Pierre Falzon ippubblika kuntratt ta’ bejgh-
u-xiri. ll-kuntratt ighid illi dehru bhala bejjigha l|-atturi George Borg,
Josianne Borg, Marielouise Muscat, Simon Muscat u Angela Bonnici u,
bhala xerrejja, Bartholomeo Bonett u Nadia Bonett. L-oggett tal-bejgh

gie mfisser hekk fil-kuntratt:

feee e [-appartament bla isem u bla numru perd6 mmarkat mhux
ufficjalment bl-ittra “C”, sitwat fit-tieni sular u jifforma parti minn blokk
appartamenti bla isem u bla numru f'Saint John the Baptist Street
gewwa San Pawl il-Bahar, liberu u frank bid-drittijiet u I-pertinenzi
tieghu kollha, inkluz is-sehem tieghu pro rata mal-proprieta tal-
appartamenti |-ohra ta’ dawk il-partijiet kollha destinati ghall-uzu
komuni u cioé I|-bieb ta’ barra, l-entratura, I-entrata, l-indani it-tarag, it-
tromba tat-tarag,id-drains u drenagg, il-lift u I-lift shaft ... ... ... ?

3. L-attur ighidu illi ghalkemm il-kuntratt ighid illi kienet parti I-konvenuta
Nadia Bonett din ma dehritx fuq il-kuntratt, kif jixhed il-fatt li ma hemmx
il-firma taghha. Barra minn hekk, dak Ii jghid il-kuntratt ma huwiex dak
li ftiehmu I-partijiet kemm ghax zdiedu klawsoli li ma kinux parti mill-
ftehim u ma ngrawx waqt il-pubblikazzjoni, u kemm ghax thallew barra

pattijiet li, ghalkemm kien hemm ftehim dwarhom u ngraw waqt il-

pubblikazzjoni, ma tnizzlux fil-kuntratt. Fost hwejjeg ohra, ighidu I-
atturi, tnizzel li gieghed jinbigh appartament ga mibni meta I-ftehim
kien li kellha tinbigh l-arja li kellha tigi okkupata mill-appartament;
tnizzel li gieghed jinbigh sehem mhux magsum mil-lift meta dan ma
ssemmiex fil-konvenju; u tnizzel li gieghed jinbigh appartament fit-tieni
sular meta I-ftehim kien li kellha tinbigh arja fit-tielet sular (second floor
level). Barra minn hekk, in-nota tal-insinwa wkoll ma tagbilx ma’ dak i

hemm imnizzel fil-kuntratt.

4. L-atturi ghalhekk ighidu illi I-kuntratt ma jiswiex bis-sahha ta’ dak li
jghidu “I-artikoli 40(5), 40(g) u 43 u disposizzjonijiet ohra” tal-Att dwar
il-Professjoni Nutarili u I-Arkivji Nutarili [‘Kap. 55”]. Ighidu li ma jiswiex
ukoll ghax il-kunsens taghhom inghata bi zball li jolgot “Pmod ess-
enzjali s-sustanza tal-oggett minnhom mibjugh” u ttiehed b’gerg u

ghemil doluz. Talbu ghalhekk illi I-gorti:

“i. tiddeciedi u tiddikjara illi I-kuntratt ippubblikat min-Nutar Pierre
Falzon fil-5 ta’ Lulju 2006 u ffirmat bejn il-kontendenti George Borg,
Josianne Borg, Marielouise Muscat, Simon Muscat, Angela Bonnici u
Bartholomeo Bonett, huwa null u minghaijr effett, u dana ai termini tal-
artikoli 40(5), 40(g) u 43 u dispozizzjonijiet ohra tal-Kapitolu 55 tal-
Ligijiet ta’ Malta;

“ii. tiddeciedi u tiddikjara illi I-kunsens tal-esponenti kien ivvizzjat
peress li l-esponenti pprestaw il-kunsens taghhom ghat-trasferiment
fug imsemmi (i) bi zball u b’tali mod li affettwa fmod essenzjali s-
sustanza tal-oggett minnhom mibjugh, u/jew (ii) bhala konsegwenza ta’

gerq b’ghemil doluz ... ... ... u ghaldagstant il-kuntratt ippubblikat min-
Nutar Pierre Falzon fil-5 ta’ Lulju 2006 fuq imsemmi huwa null u
minghajr effett;

“iii. tordna r-rexissjoni tal-kuntratt ippubblikat min-Nutar Pierre Falzon
fil-5 ta’ Lulju 2006, u tappunta jum u hin li fih I-att ta’ rexissjoni relattiv
ghandu jigi ffirmat quddiem nutar pubbliku nominat minnha ghal dan I-

iskop, bin-nomina ulterjuri ta’ kuraturi deputati sabiex jidhru fuq I-istess
att in rapprezentanza tal-eventwali kontumaci.”

5. Bis-sentenza li minnha sar |-appell I-ewwel qorti ¢ahdet it-talbiet tal-

attur wara li ghamlet dawn il-konsiderazzjonijiet:

“Ikkunsidrat illi I-fatti li taw lok ghall-kawza jafu |-bidu taghhom fi ftehim
li permezz tieghu I-konvenut intrabat illi jwaqqa’ zewg fondi proprjeta
tal-atturi u jaghmel xoghol ta’ kostruzzjoni ta’ blokk appartamenti
minflokhom. Bhala kumpens, il-ftehim kien jistipula i l-istess konvenut
ghandu jigi moghti wiehed mill-appartamenti.

“Fil-kors tax-xoghol, wara li kien gie ffirmat mill-atturi u I-konvenut il-
kuntratt finali, ingala’ dizgwid bejn il-partijiet dwar xi xogholijiet li I-atturi
bdew jippretendu li kellhom isiru bhala parti mill-kuntratt, kif ukoll dwar
il-proprjeta tal-lift, peress illi l-atturi kienu ffirmaw li ged jittrasferixxu
sehem indiviz mil-lift lill-konvenut.

“Meta l-atturi wrew kopja tal-kuntratt lill-avukat deher li fuq I-original ma
kienx hemm il-firma tal-konvenuta ghalkemm il-kuntratt kien ighid li din
dehret personalment. IlI-kuntratt ukoll wera |i kien qged jinbigh
appartament meta fil-fatt dan kien ghadu mhux mibni fil-mument tal-
iffirmar tal-kuntratt. Deher ukoll illi kien hemm diskrepanza fid-
deskrizzjoni tas-sular de quo bejn il-konvenju [u] I-kuntratt bil-pjanta
annessa. L-atturi ghalhekk qged jitolbu lil din il-qorti tiddikjara i I-istess
kuntratt huwa null.

“ll-qorti tibda biex tirreferi ghal diversi principji imhaddna fl-ordinament
guridiku malti u li zammet quddiem ghajnejha fil-konsiderazzjoni tat-
talbiet odjerni.

“1. L-art. 993 tal-Kodi¢i Civili li jipprovdi:
“II-kuntratti ghandhom jigu esegwiti bil-bona fidi, u jobbligaw mhux
biss ghal dak li jinghad fihom, izda wkoll ghall-konsegwenzi kollha li
ggib maghha I-obbligazzjoni skond ix-xorta taghha, bl-ekwita, bl-uzu
jew bil-ligi.”

“2. ll-materja tat-trasferiment ta’ proprjeta immobbli hija wahda ta’
ordni pubbliku u ghalhekk il-ligi stess tesigi formalitajiet specifici
immens.

“‘Konsegwentement, [-attakk ta’ att pubbliku hija haga serjissima u
ghalhekk, “Li wiehed jattakka att pubbliku hi haga serjissima. II-
massima tad-dritt probatorju li min jallega jrid jipprova tehtieg li tigi
osservata fir-rigorosita taghha” (Tabone v. Tabone, deciza mill-Qorti
tal-Appell fid-9 ta’ Jannar 2009).

“ll-qorti gieset ukoll li, fmaterja ta’ interpretazzjoni ta’ ftehim, il-principju
huwa li din ghandha ssir ut magis valeat quam pereat.

“‘Affermati dawn il-principji u fid-dawl tal-istess, il-qorti issa ser tghaddi
biex tezamina I-fattispeci tal-kawza odjerna.

“L-ewwel raguni li jaghtu r-rikorrenti ghan-nullita tal-kuntratt hija I-fatt i
Nadia Bonett, ghalkemm imsemmija min-nutar li dehret personalment
fuq l-att, effettivament ma kinitx prezenti u ma ffirmatx il-kuntratt. Il-fatt
innifsu  M’huwiex kontestat. Huwa kontestat, pero, l-effett ta’ tali
diskrepanza. Hu hawnhekk li I-qorti tirribadixxi I-prin€ipju fug imsemmi
tal-bona fede fl-esekuzzjoni tal-kuntratti. Il-qorti dan tghidu partikolar-
ment in vista tac¢-Cirkostanzi li taw lok ghat-talba ta’ nullita. Kien biss
wara li ngalghu problemi dwar hlas ta’ xogholijiet u kontribuzzjoni ghax-
xiri tal-lift li gamet il-problema tan-nuqqas ta’ firma da parti tal-
konvenuta. Il-konvenut kien ga lesta I-binja. L-appartament de quo kien
ga fil-pussess effettiv tieghu. Huwa minnu li, sussegwentement, il-
konvenuta iffirmat ratifika ta’ dak li kien ghamel zewgha. Din, pero, ma
tfissirx li ppruvat tissana, vis-a-vis l-atturi, dak li kien ineffettiv. Ir-ratifika
tal-konvenut[a] setghet kellha effett biss fil-konfront ta’ zewgha. II-
kuntratt fil-konfront tal-atturi sar ma’ zewgha biss u bhala tali din il-gorti
ma ghandha ebda raguni li tqis li ma jezistix. ... ... ...

‘Finalment, il-qorti ssibha diffi¢li tifthem xi pregudizzju setghu sofrew |-
atturi b’din il-mankanza ta’ firma, fattur dan li jkompli jpoggi fid-dubju I-
bona fede taghhom. Is-sitwazzjoni tirrasenta mill-hekk imsejjah “oppor-
tunizmu tattiku”.

‘Imbaghad |-atturi jallegaw illi I-kunsens taghhom fuq |-imsemmi
kuntratt kien vizzjat fir-rigward tas-sustanza tal-oggett. L-atturi jsostnu
li I-kuntratt wera li nbigh appartament meta fil-fatt inbighet I-arja li fugha
kellu jittella’ I-appartament. Huwa minnu li meta gie ffirmat il-kuntratt |-
appartament kien ghadu m’huwiex mibni; madanakollu ma jistax
jinghad li I-partijiet ma kinux konsapevoli ta’ dak li kienu ged ibighu.
Tant hu hekk illi anness mal-kuntratt hemm pjanta u ritratti li juru I-binja
li kienet ged issir. ll-qorti hawnhekk taghmel referenza ghar-regoli tal-
interpretazzjoni tal-kuntratti kif enuncjati fl-art. 1002 et seq. tal-Kodici
Civili u senjatament I-art. 1003 li jipprovdi illi:

“1003. Meta s-sens tal-kelma ma jagbilx ma’ dak li kellhom fi
hsiebhom il-partijiet kollha, kif ikun jidher ¢ar mill-pattijiet mehudin
kollha flimkien, ghandha tghodd I-intenzjoni tal-partijiet.”

“Qed jigi ribadit minn din il-qorti wkoll li, kif irriteniet il-qorti fil-kawza
Beacon v. Spiteri Staines (deciza fil-5 ta’ Ottubru 1998), “il-principju
kardinali li jirregola I-istatut tal-kuntratti jibqa’ dejjem dak li I-vinkolu
kontrattwali ghandu jigi rispettat u li hi I-volonta tal-kontraenti kif
espressa fil-konvenzjoni li kellha tipprevali i trid tigi osservata. Pacta
sunt servanda.”

“ll-problema dwar l-identifikazzjoni tal-fond tgajmet ukoll fir-rigward tal-
livell tal-fond fil-binja de quo. Fil-konvenju ffirmat bejn il-partijiet, il-fond
gie deskritt bhala “appartament in shell form li ser ikun fil-first floor level
tal-blokk indikat bl-ittra C fil-pjanta annessa” (fol. 11).

“Fil-kuntratt finali, imbaghad, il-fond gie deskritt bhala “appartament bla
isem u bla numru perdo mmarkat mhux uffi¢jalment bl-ittra C sitwat fit-

tieni sular ...”, dan meta fl-istess kuntratt, b'referenza ghall-pjanta
annessa, hemm referenza ghal “tliet appartamenti maghrufa bl-ittri ‘B’,
‘C’ u ‘D, sitwati fit-tieni sular, fit-tielet sular u fir-raba’ sular ...”. F’kopja
sussegwenti mahruga min-nutar wara li giet senjalata I-problema, I-
appartament gie deskritt bhala “C’ sitwat fit-tielet sular”.

‘F’'dan il-kuntest , il-qorti thoss li tkun ged tongos jekk ma tirrimarkax
dwar l|-operat tan-nutar f'dan in-negozju. ld-dic¢itura tal-kuntratt hija
mankanti ghall-ahhar. Fi¢-Cirkostanzi partikolari ta’ Malta, fejn f'okkaz-
jonijiet jigu deskritti s-sulari ta’ binja bl-ingliz u fohrajn bil-malti, in-nutar
ghandu jkun ferm attent meta jasal biex jiddeskrivi livell ta’ fond.
Imbaghad, inkredibbli, I-agir sussegwenti: tibdil fil-kuntratt minghajr ma
sar att korrettorju bejn il-partijiet.

“‘Madanakollu, f'dan il-kaz, identita tal-fond gatt ma kienet in kwistjoni
gabel ma nqgala’ d-dizgwid dwar il-lift u x-xoghlijiet zejda kif intgal aktar
il fug. L-enumerazzjoni tieghu fuq il-pjanta annessa kienet kostanti u
korretta. Il-partijiet kollha kienu hadu pussess tal-appartamenti kollha
kif miftehem. Sahansitra wiehed mill-appartamenti, dak sottostanti
ghall-appartament in kwistjoni, inbigh lil terzi. Ghalhekk, I-ilment tal-
atturi f'dan ir-rigward gieghed ukoll jigi respint.

“L-atturi finalment jilmentaw ukoll li huma gatt ma kellhom intenzjoni
jittrasferixxu s-sehem indiviz tal-lift. L-attur George Borg ighid hekk fl-
affidavit tieghu:

“II-lift zgur li ma ssemmiex fil-gari tal-kuntratt. Ahna konna noggezz-
jonaw li kieku dana ssemma’, ghaliex gatt ma kien jifforma parti mill-
ftehim milhug ma’ Bonett, u ma kienx rifless fil-prezz. Anke fil-
konvenju, il-lift ma jissemmiex. Kif konna ntbahna bid-diskrepanzi
msemmija fil-paragrafi precedenti, ahna konna nintebhu wkoll biz-
zjieda tal-kelma “lift”. Fuqg kollox, dana huwa xi haga li jiswa hafna flus,
u ghalhekk hgur li konna nogomsu’”.

“ll-kuntratt finali jipprovdi hekk:

“Inkluz is-sehem tieghu pro rata mal-proprjeta tal-appartamenti |-ohra
ta’ dawk il-partijiet kollha destinati ghall-uzu komuni u cioe I|-bieb ta’
barra, l-entratura, l-entrata, l-indani, it-tarag, it-tromba tat-tarag, id-
drains u drenagg, il-lift u I-lift shaft.”

“Fil-konvenju ma ssemmiex il-lift. In-Nutar Pierre Falzon xehed hekk:

“Wagqt il-kuntratt ma sarux diskussjonijiet quddiemi ghaliex konna diga
ftehemna fl-ewwel agreement. Meta sar il-kuntratt waslu l-ewwel il-
familja Borg. Mr.Bonett dam iktar biex wasal. Dam xi nofs siegha
warajhom. ll-familja Borg kienu ilhom ftit quddiemi meta gie s-Sur
Bonett. Sakemm qghadna nistennew lis-Sur Bonnett, tkellimna fuq ix-
xogholijiet li kellhom isiru fil-blok. Diskussjonijiet dwar x’kien se jsir ma
kelniex. Kull ma kellu jsir dakinhar kien it-transfer tal-proprjeta.”

“Ighid ukoll:

“Fil-lift, il-konvenju ma kienx imsemmi [recte, fil-konvenju I-lift ma
kienx imsemmi]. Jiena semmewli li hemm il-lift u jiena awtomatikament
......... Bejn il-ftehim u I-kuntratt kienu semmewli li se jsir il-lift.
Prattikament inkludejtu fil-kuntratt illi ha jkun hemm il-lift fil-blokk u
jiena inkludejtu fil-kuntratt. Mhux dakinhar li sar il-kuntratt; gabel.

Hadd ma kien qalli biex ninkludih fil-kuntratti; ma kien semmieli xejn.
Semmieli I-lift wara I-kuntratt peress li ngalghet il-problema. Bonett
kien galli illi se jsir il-lift u I-blokka tal-lift e¢¢ u jiena awtomatikament
inkludejt dan fil-kuntratt.”

“ll-qorti f'dan ix-xenarju tqgis li galadarba I|-kuntratt ingara, li hemm
imnizzel fih ighodd sakemm ma tingiebx xi prova konvincenti li I-kliem
gie mizjud fi stadju ulterjuri. F’dan il-kaz, ma ngibitx.”

6. L-atturi appellaw minn din is-sentenza b’rikors tad-29 ta’ Marzu 2011 u

I-konvenuti wiegbu fl-4 ta’ Mejju 2011.

7. Fl-ewwel aggravju taghhom l-atturi jghidu illi I-kuntratt huwa milqut
b’nullita taht id-disposizzjonijiet relevanti tal-Kap. 55 ghax: (i) saru
tibdiliet fih wara li gie pubblikat; (ii) dak li tnizzel fil-kuntratt ma jagbilx
ma’ dak li ftiehmu I-partijiet; (iii) il-kuntratt ma ngarax lill-partijiet; u (iv)
il-kuntratt ma giex iffirmat mill-partijiet kollha li I-kuntratt stess ighid illi

dehru fuqu.

8. Id-disposizzjonijiet relevanti tal-Kap. 55, kif kienu fis-sehh meta sar il-

kuntratt, huma dawn:

“25. (1) In-nutar ma jista’ jir¢ievi ebda att nutarili jekk mhux quddiem il-
partijiet.

“

“(4) Lin-nutar wahdu jmiss li jara X'inhija |-volonta tal-partijiet u i
jistagsi, wara li jkun gralhom u fissrilhom I-att, jekk dan hux skond il-
volonta taghhom.

“28. (1) Kull att nutarili ghandu jkun fih -

“®

“(k) (i) il-firma, fl-ahhar tal-att, fid-dokumenti mdahhla mal-att u
fil-lista, tan-nutar, [u] tal-partijiet, ... ... ...

“30. (1) L-originali tal-atti nutarili ghandhom jinkitbu, jigu dattilografati
jew stampati b’karattri skuri, li jidhru sewwa, li jinqraw facilment u li ma
jmorrux, minghajr ma jithalla vojt jew spazji bla ma tingibed linja

fughom, minghajr tagsir ta’ kliem, korrezzjonijiet, tibdil jew Zieda fil-korp
ta’ I-att u minghajr brix.

“Kull att originali ghandu jkollu zewg margini, wiehed fuq in-naha tal-
lemin u l-iehor fuq in-naha tax-xellug. L-annotazzjonijiet u I-firem kollha
rikjesti mil-ligi li jkunu maghmula fil-margini ghandhom jigu maghmula
fuqg dik in-naha li tahbat in-naha ta’ barra.

“(2) Jekk ikun mentieg li jitnehhew, jinbidlu jew jizdiedu kliem gabel ma
[-att jigi ffirmat mill-partijiet, ... ... ... in-nutar ghandu jaghmel dik it-
tnehhija, dak it-tibdil jew dik iz-zieda billi jaghmel marka bin-numru fil-
post fejn dik it-tnehhija, dak it-tibdil jew dik iz-zieda tkun se ssir u nota
fl-ahhar tal-att, izda qabel il-firem tal-ahhar, hekk enumerata i tkun
tikkorrispondi ghall-marka relativa; u fkull kaz bhal dan, in-nutar
ghandu jhassar il-kliem li ghandhom jitnehhew jew jinbidlu, b’mod i
jkunu jistghu dejjem jingraw, u n-nota fit-tarf tal-att ghandha ssemmi n-
numru tal-kliem hekk imhassra jew, skond il-kaz, li kliem ohra gew
mibdula minflok dawk imhassra, u jnizzel, sewwa sew wara, il-kliem
hekk mibdula.

“(3) Fil-kaz ta’ zieda biss ta’ kliem, in-nutar ghandu jaghmel marka bin-
numru fil-post fejn iz-zieda ghandha ssir u nota fl-ahhar tal-att, izda
gabel il-firem tal-ahhar, enumerata hekk li jikkorrispondi ghall-marka
relattiva, u li jkun fiha |-kelmiet "kliem mizjuda", u jnizzel, sewwa sew
wara, il-kliem li ghandhom jizdiedu.

“(4) It-thassir, iz-zieda jew it-tibdil maghmulin xort'ohra minn kif jinghad
hawn fuq, jitgiesu bhallikieku ma sarux.

“40. L-att nutarili hu null -

“(d) jekk ma jitharsux id-disposizzjonijiet ta’ I-artikoli 25 ... ... ...
u tal-paragrafu (k) tas-subartikolu (1) ta’ l-artikolu 28:

“(f) Jekk l-att ma jkunx ingara lill-partijiet quddiem ix-xhieda,
meta dawn huma mehtiega mil-ligi;

“(9) Jekk in-nutar ma jfissirx lill-partijiet dak li jkun fih |-att.
“43. Ir-riceviment ta’ att ma jitgiesx li hu komplut sakemm I-att ma jigix

ippubblikat u mbaghad iffirmat, f'hin wiehed, mill-partijiet ... ... ... u min-
nutar, skond il-kaz, kif jinghad fil-paragrafi (k) ... tas-subartikolu (1) tal-
artikolu 28.

“44. Ebda tibdil ma jista’ jsir fatt wara li jkun gie ippubblikat u iffirmat,
kif jinghad fl-ahhar artikolu gabel dan.”

9. L-art. 40 kien gie sostitwit bis-sahha tal-art. 35 tal-Att XXIV tal-2011,
izda d-disposizzjoni transitorja tal-art. 103(11)(a) ta’ dak I-Att tghid illi
“L-artikolu 40 tal-Att principali [i.e. tal-Kap. 55] kif sostitwit b’dan [-Att

ghandu japplika ghall-atti nutarili kollha ppubblikati wara li tigi fis-sehh

10.

11

din is-sostituzzjoni” u ghalhekk il-validita tal-kuntratt li dwaru saret il-

kawza tibga’ regolata bil-ligi kif kienet fis-sehh dak iz-zmien.

Bla ma tghid, ghalissa, jekk il-kuntratt jistax jitgies li gie “komplut” fid-
dawl ta’ dak li jghid u jrid I-art. 43 meta wahda mill-partijiet ma ffirmatux
“Fhin wiehed” mal-patrtijiet I-ohra, il-qorti tosserva illi ma jidhirx illi huwa
kontestat illi n-nutar, wahdu, ghamel tibdiliet fl-att wara li dan kien gie
pubblikat. Dan tixhdu wkoll id-differenza i hemm bejn iz-zewg
fotokopji tal-kuntratt iffirmat': fug kopja minnhom, fl-ewwel paragrafu
tat-tielet pagna?, jinghad illi l-appartament gieghed “fit-tieni sular” waqt
illi fug il-kopja I-ohra, mahruga wara, fl-20 ta’ Lulju 2007, ukoll fl-ewwel
paragrafu tat-tielet pagna®, jinghad illi l-appartament gieghed *“fit-tielet
sular”, li jfisser illi, wara li I-kuntratt gie iffirmat u pubblikat, in-nutar
bidel it-tielet pagna. Ghalhekk jidher illi ma huwiex ghalkollox korrett
dak li jghidu I-konvenuti fil-para. 9 tat-twegiba taghhom ghall-appell illi
“t-tibdil li sar min-nutar fuq id-deskrizzjoni tal-livelli tal-appartament ...

gie maghmul fugil-kopji dattilografati u mhux fuq l-original tal-kuntratt”.

. Ghandu jinghad ukoll illi, waqt li fug I-ewwel kopja tal-original il-firma

tan-nutar tidher biss fuq l-ahhar pagna, fuq il-kopja tal-20 ta’ Lulju 2007

il-firma tan-nutar tidher fuq il-pagni kollha.

Foll. 4 et seqq. u foll. 21 et seqq. tal-process tal-ewwel gorti.
Ibid. fol. 6.
Ibid. fol. 23.

12.

13.

14.

15.

Madankollu, kif sewwa josservaw il-konvenuti fit-twediba taghhom
ghall-appell, dan jista’ jolqot biss il-validita tat-tibdiliet u mhux il-validita
tal-att innifsu, ghax dak li jsir wara ma jgibx in-nullita ta’ dak li jkun sar

gabel, jekk dak li jkun sar gabel ikun sar validament.

Ma ghandhiex ghalhekk tigi dikjarata n-nullita tal-kuntratt ghax in-nutar

ma harisx dak li jghidu u jridu l-artt. 30 u 44 tal-Kap. 55.

L-atturi izda jghidu wkoll illi dak li tnizzel fil-kuntratt ma jagbilx ma’ dak

li ftiehmu |-partijiet u I-kuntratt ma ngarax lill-partijiet.

Ga rajna illi fuq il-kuntratt “originali” jinghad illi I-appartament gieghed
fit-tieni sular waqt illi wara li nbidlet it-tielet pagna I-kuntratt gie jghid illi
l-appartament qieghed fit-tielet sular. Barra minn hekk, fit-tieni pagna

taz-zewq verzjonijiet!, il-frazi “... u minflokhom Zzviluppaw blokk ta’ bini

nbidlet biz-zjieda tal-kelma “ged” bejn “minflokhom ...” u

1

zvilippaw” u biz-zjieda tal-ittri “ji” quddiem il-kelma “Zviluppaw”, b’mod

illi I-istess frazi issa giet tagra hekk: “... u minflokhom qed jizviluppaw
blokk ta’ bini ...”. Din iz-Zjieda u korrezzjoni ma saritx kif irid |-art. 30
tal-Kap. 55. Minkejja dan, fil-kopja dattilografata “konsolidata” tal-

kuntratt® din il-frazi tidher hekk: ... u minflokhom ged jizviluppaw blokk

ta’ bini ...”°, bhallikieku I-korrezzjoni saret kif trid il-ligi.

4

5

6

Ibid. fol. 5 u fol. 22.
Ibid. foll. 14 et seqq.
Ibid. fol. 15.

16

17.

. Ukoall, fuq il-kopja li nharget fI-20 ta’ Lulju 2007, fil-margini tal-lemin fit-

tieni pagna’, kif ukoll fil-margini tal-lemin fit-tielet pagna, kemm tal-
kopja tal-att “originali”® u kemm tal-kopja tal-20 ta’ Lulju 2007°, hdejn
id-deskrizzjoni tal-appartament li gieghed jinbigh, tidher mizjuda |-
kelma “airspace”. Dan fil-fehma tal-qorti juri illi meta kien gieghed
jingara I-kuntratt il-partijiet gharrfu lin-nutar li dak li kellu jinbigh ma
kienx appartament ga mibni izda l-arja li fugha kellu jinbena — I-
airspace — u n-nutar ha nota ta’ dan bla ma ghamel il-korrezzjoni

relativa fuq l-att fil-forma li trid il-ligi.

Jekk tqis illi t-tibdiliet li saru wara, bi ksur tal-artt. 30 u 44 tal-Kap. 55,
ma jiswewx, U illi -att “awtentiku” huwa dak li originalment saru fuqu -
firem, u tqis ukoll illi n-notamenti fil-margini jirriflettu r-rieda tassew tal-
partijiet, hija fil-fehma tal-gorti inevitabbli I-konkluzjoni illi dak li tnizzel
fil-verzjoni originali u pubblikata tal-kuntratt ma huwiex dak li ngara
min-nutar, u illi dak li ngara min-nutar — u mhux dak li nkiteb — kien dak
li dwaru ftiehmu I-partijiet. Ix-xiehda turi illi meta |-partijiet intebhu illi
dak li kien hemm fl-abbozz ma kienx jirrifletti I-ftehim u gibdu I-
attenzjoni tan-nutar dwar dan, in-nutar ghamel notament izda ma
ghamilx il-korrezzjonijiet mehtiega fuq I-att. ll-partijiet inghataw
xjithmu — ghax ingralhom I-att mhux kif tassew kien u baqga’ izda

bhallikieku bil-korrezzjonijiet Ii fil-fatt ma sarux — illi I-korrezzjonijiet

7

8

9

Ibid. fol. 22.
Ibid. fol. 6.
Ibid. fol. 23.

18.

19.

20.

saru. Dan fifisser illi dak li nqgara lill-partijiet ma kienx l-att li gie
pubblikat: I-att kif pubblikat, ghalhekk, ma nqarax lill-partijiet u ma giex
lilhom imfisser kif tassew kien. Dan iwassal ghan-nullita tal-att taht I-

art. 40(f) u (g) tal-Kap. 55.

Barra mit-tibdiliet imfissra fuq saret bidla ohra fil-kopja dattilografata
“konsolidata” tal-kuntratt. Fuq l-original jinghad illi bhala xerrejja dehru

Bartholomeo Bonett “flimkien ma’ martu Nadia Bonett"*°

. Fuq il-kopja
‘konsolidata”, izda, jinghad illi deher Bartholomeo Bonnet “kemm
fismu proprju u kif ukoll fisem u in rapprezentanza ta’ martu Nadia

»nll

Bonett Dan sar ghax, minkejja dak li jinghad fl-att originali, Nadia

Bonett ma dehritx ghall-pubblikazzjoni tal-kuntratt u ma ffirmatx.

Dan ukoll iwassal ghan-nullita tal-kuntratt taht l-art. 40(d) billi ma

tharisx dak i jghid u jrid I-art. 28(1)(k)().

L-ewwel qorti waslet ghal konkluzjoni ohra ghax gaghdet aktar fuq I-
ekwita u I-praticita milli fuq il-kliem tal-ligi. Fil-fatt ma gieset xejn dak li
jghid u jrid il-Kap. 55 u strahet minflok fuq [-obbligu tal-partijiet li
jwettqu I-kuntratt in bona fide u fuq il-massima ut res magis valeat
guam pereat u illi pacta sunt servanda. Qalet ukoll illi [-atturi kienu in
mala fide u “opportunisti” ghax “kien biss wara li ngalghu problemi
dwar hlas ta’ xogholijiet u kontribuzzjoni ghax-xiri tal-lift” illi l-atturi

invokaw in-nullita tal-att.

10

11

Ibid. foll. 5 u 23.
Ibid. fol. 15.

21.

22.

23.

24.

Madankollu, il-kawza tallum ma kinitx dwar interpretazzjoni u twettiq
tal-kuntratt, kif tidher li gisitha I-ewwel qorti, izda dwar il-validita tieghu.
L-obbligu ta’ parti li twettaq in bona fide I-obbligazzjonijiet taghha taht
kuntratt iqum biss jekk dak il-kuntratt ikun jiswa. Partikolarment fil-kaz
ta’ att pubbliku, fejn I-intervent tan-nutar jaghti “fidi pubblika” lill-att, u
aktar u aktar meta l-att jolgot proprjeta ta’ immobbli, hemm interess
pubbliku illi jitharsu I-kondizzjonijiet kollha li trid il-ligi ghall-validita ta’

att pubbliku.

Ghalkemm tapprezza x-xewqa tal-ewwel qorti illi timxi b’ekwita biex ma
thallix li parti tiehu vantagg fuq ohra, din il-gorti ma tarax illi tista’ ma
tgisx dak li jghidu u jridu d-disposizzjonijiet relevanti tal-Kap. 55 kif
imfissra fuq. Li thalli Ii tinghata “fidi pubblika” lil kuntratt maghmul u
mbaghbas bhal ma kien dak |i dwaru saret il-kawza ma jistax ma
jdghaijjifx drastikament I-istess fidi pubblika fl-awtenticita tal-atti notarili.
Dan hua kaz ta’ dura lex sed lex u, fil-fehma tal-qorti, iwassal
inevitabilment ghall-konkluzjoni illi I-kuntratt tal-5 ta’ Lulju 2006 huwa

null.

Ladarba, ghal din ir-raguni, l-appell sejjer jintlaga’, ma huwiex mehtied
illi l-qorti tgis ukoll l-aggravji I-ohra tal-atturi, imsejsa fuq vizzji tal-

kunsens minhabba Zzball u gerq.

ll-qorti ghalhekk tilga’ I-appell tal-atturi u thassar is-sentenza appellata:

tilga' I-ewwel talba tal-atturi billi tghid illi I-kuntratt tal-5 ta’ Lulju 2006

huwa null minhabba nuqqas ta’ tharis ta’ disposizzjonijiet tassativi tal-
Kap. 55 u hekk tgieghed lill-partijiet fl-istess posizzjoni legali li kienu
fiha minnufin gabel il-pubblikazzjoni tal-kuntratt, bl-istess drittijiet u
obbligazzjonijiet; ma tqisx it-tieni talba; u ma taghti ebda provvediment
dwar it-tielet talba billi n-nullita ssehh bizzejjed bis-sahha tad-
dikjarazzjoni tal-gorti u bin-notament relativ kif ighid u jrid |-art. 42 tal-
Kap. 55. Tikkundanna lill-konvenuti jhallsu l-ispejjez kollha, kemm tal-

ewwel grad u kemm tal-appell.

25. Din is-sentenza ghandha tigi mir-redistratur komunikata lin-nutar illi

ippubblika I-att ghal dak li jghid u jrid I-art. 42 tal-Kap. 55.

< Sentenza Finali >

